
KUVENDI I RREGULLT I PUNËS SË FEDERATËS SË SHENJËTARISË SPORTIVE TË 

KOSOVËS (21.03.2026) 

VENDIM 

Për gjendjen e klubeve, heqjen e pezullimit dhe përjashtimin e klubit 

Në mbështetje të Nenit 18 të Statutit të FSHSK-së, i cili përcakton Kuvendin si organin më të lartë 

vendimmarrës dhe kompetent për marrjen e vendimeve përfundimtare lidhur me statusin e anëtarëve, si dhe 

në mbështetje të Nenit 13 të Statutit të FSHSK-së (Humbja e anëtarësisë), konkretisht paragrafi 1.1.4, i cili 

parasheh përjashtimin e klubit në rast të shkeljeve të rënda të Statutit dhe mosrespektimit të detyrimeve 

statutare dhe administrative, 

duke u bazuar gjithashtu në: 

 detyrimet statutare të klubeve për harmonizimin e akteve normative me Statutin e FSHSK-së dhe 

legjislacionin në fuqi;  

 obligimin për dorëzimin e dokumentacionit të kërkuar nga Federata dhe institucionet përkatëse 

(neni përkatës mbi anëtarësinë dhe detyrimet e klubeve);  

 vendimet paraprake të Këshillit Drejtues për pezullimin dhe dhënien e afateve për përmbushjen e 

kushteve;  

 faktin se shumica e klubeve kanë përmbushur obligimet statutare dhe administrative, ndërsa klubi 

Besim Mala – Murrizi nuk ka përmbushur plotësisht kushtet e kërkuara,  

Kuvendi i Rregullt i Punës, në mbledhjen e mbajtur më 21.03.2026, me 20 vota për, asnjë kundër dhe 4 

abstenime, 

V E N D O S I: 

1. Të konstatohet se klubet anëtare të cilat kanë përmbushur detyrimet statutare, përfshirë:  

 harmonizimin e akteve normative me Statutin e FSHSK-së;  

 mbajtjen e kuvendeve të rregullta të brendshme;  

 dorëzimin e dokumentacionit të kërkuar nga Federata; 

konsiderohen të rregullta dhe funksionale në kuadër të Federatës.  

2. Të hiqet pezullimi për të gjitha klubet që kanë përmbushur kushtet e përcaktuara në Statutin e 

FSHSK-së dhe në vendimet e Këshillit Drejtues.  

3. Të konstatohet se klubi Besim Mala – Murrizi, pavarësisht përmbushjes së pjesës më të madhe të 

obligimeve, nuk ka përmbushur në tërësi kërkesat statutare dhe administrative, konkretisht në 

aspektin e dokumentacionit të kërkuar dhe deklarimit në përputhje me formatin e kërkuar nga 

Federata.  

4. Në bazë të Nenit 13, paragrafi 1.1.4 të Statutit të FSHSK-së, klubi Besim Mala – Murrizi të 

përjashtohet nga anëtarësia në Federatë deri në përmbushjen e plotë të kushteve statutare.  

5. Të lejohet që, pas përmbushjes së të gjitha obligimeve statutare dhe administrative, klubi në fjalë të 

ndjekë procedurat për rikthim në anëtarësi në përputhje me Statutin e FSHSK-së.  

6. Të theksohet se sportistët e këtij klubi nuk do të pengohen në aktivitetet sportive dhe do të trajtohen 

në përputhje me rregullat dhe praktikat e Federatës, me qëllim që të mos dëmtohet zhvillimi sportiv 

i tyre.  

                                                                   

                                                                                                                  Kryetari i FSHSK-së 

               Gëzim Hazrolli 


